
L I GJ
PËR NDRYSHIMIN DHE PLOTËSIMIN E LIGJIT PËR BUJQËSI DHE ZHVILLIM 

RURAL

Neni 1
Në Ligjin për bujqësi dhe zhvillim rural (“Gazeta zyrtare e Republikës së Maqedonisë” 

numër 49/10, 53/11, 126/12, 15/13, 69/13, 106/13, 177/14, 25/15, 73/15 dhe 83/15) pas nenit 98 
shtohen dy nene të reja 98-a dhe 98-b si vijon:

Subvencionin të normës së interesit

“Neni 98-a
(1)Subvencionim i normës së interesit është ndihmë në bujqësinë dhe zhvillimin rural që 

siguron qasje më të lehtë për financim, kontribut financiar dhe ndarje të rrezikut kreditor në 
aspekt të reduktimit të normës së interesit të kredive të dedikuara për bujqësi dhe zhvillim rural 
si prodhimtari primare bujqësore, përpunim shtesë i prodhimeve bujqësore dhe tregti të 
prodhimeve bujqësore.

(2)Ndihma nga paragrafi (1) i këtij neni është për kredi që kanë normë interesi në lartësinë 
deri 8% në nivel vjetor, që janë rreptësisht të plasuara nga bankat dhe kursimoret me licencë për 
punë nga Banka Popullore e Republikës së Maqedonisë për periudhë deri 10 vite dhe atë për 
investime të cilat janë të financuara nga instrumenti për ndihmë paraaderuese në bujqësinë dhe 
zhvillimin rural nga Bashkimi Evropian dhe të njëjtat nuk janë më të larta se 500.000 euro në 
kundërvlerë me denarin kursi mesatar i Bankës Popullore të Republikës së Maqedonisë të 
caktuar më ditën e nënshkrimit të marrëveshjes për kredi.  

(3)Ndihma nga paragrafi (2) i këtij neni është në lartë prej 50% e lartësisë së normës së 
interesit në nivel vjetor. Lartësia e ndihmës nga paragrafi (2) i këtij neni mund të jetë edhe më e 
lartë se 50% në pajtim me nenin 94 paragrafi (2) i këtij ligji.

(4)Shfrytëzues të ndihmës për subvencionim të normës së interesit janë persona juridik dhe 
fizik sshfrytëzues të mjeteve financiare nga instrumenti për ndihmë paraaderuese në bujqësinë 
dhe zhvillimin rural të Bashkimit Evropian. 

(5)Për realizimin e ndihmës për subvencionim të normës së interesit, personat nga paragrafi 
(4) i këtij neni pas nënshkrimit të marrëveshjes për kredi në Agjencinë parashtrojnë kërkesë me 
dokumentacion për plotësimin e kushteve nga paragrafi (2) i këtij neni.

(6)Mënyrën e zbatimit të ndihmës nga paragrafi (5) i këtij neni e përcakton Drejtori i 
Agjencisë pas mendimit paraprak pozitiv të Ministrisë.

Neni 98-b

Kofinancim të garancive bankare
(1) Kofinancim i garancive bankare është instrument financiar në bujqësinë dhe zhvillimin 

rural që siguron qasje më të lehtë për financim, kontribut financiar dhe ndarje të rrezikut kreditor 
në aspekt të reduktimit të normës së interesit të kredive të dedikuara për bujqësi dhe zhvillim 
rural si prodhimtari primare bujqësore, përpunim shtesë i prodhimeve bujqësore dhe tregti të 
prodhimeve bujqësore.

(2)Kofinancim të garancive bankare bëhet me pagimin e mjeteve financiare në lartësinë dhe 
me kushte të caktuara me marrëveshje ndërkombëtare për garanci bankare për bujqësinë dhe 
zhvillimin rural në Republikën e Maqedonisë, të ratifikuar në pajtim me Kushtetutën e 
Republikës së Maqedonisë.

(3)Mjetet e nevojshme të Ministrisë për pjesëmarrje në kontributin për qëllimet nga 
marrëveshja ndërkombëtare e paragrafit (2) të këtij neni përcaktohen në programin vjetor për 
përkrahjen e zhvillimit rural.

(4)Masa për kofinancim të garancive bankare realizohet me kërkesë të Ministrisë në 
Agjencinë për pagim të mjeteve në pajtim me marrëveshjen ndërkombëtare nga paragrafi (2) i 
këtij neni.

Neni 2
Në nenin 99-b pas paragrafit (3) shtohen dy paragrafë të ri (4) dhe (5) si vijon:
“(4) Personat nga paragrafi 1 i këtij neni duhet të kenë përmbushur obligime financiare në 

bazë të:
- qira për shfrytëzimin e tokës bujqësore shtetërore; 
- kompensim për shfrytëzimin e kullosave shtetërore; 
- kompensim ujor; 
- koncesion të peshkut për peshkim ekonomik dhe rekreativ; 
- koncesion për dhënie të egërsirës në terrenet e gjuetisë për shfrytëzim; 
- marrëveshje të nënshkruara për shfrytëzimin e mjeteve nga fondet kompensuese nga ndihma 

e jashtme për çka kompetente është ministria dhe  
- tatime dhe kontribute për të cilat kompetente është Drejtoria e të hyrave publike.   
(5) Me përjashtim të paragrafit (4) të këtij neni personat të cilët kanë obligime të 

papërmbushura, kurse të maturuara fianciare të caktuara në paragrafin (4) të këtij neni, të njëjtat 
duhet t'i plotësojnë me kushte dhe mënyrë të caktuar në mënyrë përkatëse në nenin 14-a të këtij 
ligji." 

Neni 3
Në nenin 103 paragrafi (2) pas alinesë 5 shtohet aline e re 6 si vijon:
“-100% për shpenzimet reale që janë bërë gjatë zbatimit të masave në rast të paraqitjes së 

sëmundjeve të cilat detyrimisht paraqiten nga lista e Organizatës Botërore e mbrojtjes 
shëndetësore të kafshëve dhe atë për:

1) sëmundje të cilat janë fokus i planifikimit të masave urgjente, kurse konsiderohet se janë 
me domethënie të veçantë për shëndetësinë publike, statusin shëndetësor të kafshëve dhe 
qarkullimin ose masat prevenive për mbrojtjen e bagëtisë në rast të katastrofave natyrore;

2) sëmundje të cilat konsiderohen se janë me domethënie të veçantë dhe prioritet për 
Republikën e Maqedonisë, kurse janë objektiv i programeve të veçanta për mbikëqyrje dhe/ose 
kontroll, të parapara me urdhrin vjetor për mbrojtje shëndetësore të kafshëve ose programet më 
shumë vjetore të cilat zbatohen në gjithë territorin e shtetit ose në një pjesë të shtetit dhe 

3) sëmundje të cilat nuk shkaktojnë humbje të konsiderueshme ose janë pasojë e mënyrës dhe 
praktikës së ruajtjes, shumimit, rritjes dhe të ushqyerit të kafshëve."   

Neni 4
Në nenin 163 paragrafi (2) fjalët “Ligji për Inspektoratin Shtetëror për bujqësi” zëvendësohen 

me fjalët “Ligji për kundërvajtje”.
Pas paragrafit (2) shtohen dhjetë paragrafë të ri (3), (4), (5), (6), (7), (8), (9), (10), (11) dhe 

(12) si vijon:
(3) Për kundërvajtjet e kryera sipas këtij ligji, inspektori mund kryerësit të kundërvajtjes t'i 

lëshojë urdhërpagesë, para se të parashtrojë kërkesë për nisje të procedurës për kundërvajtje.
(4) Nëse kryerësi e pranon urdhërpagesën për kundërvajtje, i njëjti duhet ta parashtrojë. 

Pranimi i urdhërpagesës për kundërvajtje nga kryerësi i kundërvajtjes regjistrohet në 
procesverbal.

(5) Në procesverbalin përcaktohet mënyra në të cilën do të mënjanohen pasojat nga 
kundërvajtja, si dhe mënyra e tejkalimit pasojave nga kundërvajtja e kryer.

(6) Kur si kryerës i kundërvajtjes paraqitet person juridik, procesverbalin dhe urdhërpagesën 
për kundërvajtje e nënshkruan zyrtari, përkatësisht personi përgjegjës i cili është takuar në vend 
gjatë mbikëqyrjes inspektuese ose personi zyrtare ose personi përgjegjës i cili ka deklaruar se ka 
të drejtë të nënshkruajë procesverbalin dhe ta pranojë urdhërpagesën për kundërvajtje.

(7) Deklarata nga paragrafi (6) i këtij neni regjistrohet në procesverbal.
(8) Inspektori është i obliguar të mbajë evidencë për urdhërpagesat e lëshuara për kundërvajtje 

dhe për rezultatin e procedurës.
(9) Në evidencën nga paragrafi (8) i këtij neni, grumbullohen, përpunohen dhe ruhen të 

dhënat në vijim: emri dhe mbiemri, përkatësisht emërtimi i kryerësit të kundërvajtjes, 
vendbanimi, përkatësisht vendqëndrimi, selia, lloji i kundërvajtjes, numri i urdhërpagesës që i 
lëshohet dhe rezultati i procedurës.

(10) Të dhënat personale nga paragrafi (9) i këtij neni ruhen pesë vite nga dita e futjes në 
evidencën.

(11) Kundër vendimit të komisionit për kundërvajtje nga paragrafi (11) i këtij neni mund të 
parashtrohet ankesë në Komisionin shtetëror për vendosje në shkallë të dytë në fushën e 
mbikëqyrjes inspektuese dhe procedurë për kundërvajtje.

(12) Formën dhe përmbajtjen e urdhërpagesës për kundërvajtje e përcakton ministri për 
bujqësi, pylltari dhe ekonomi të ujërave."

Neni 5
Në nenin 164 paragrafi (1) në fjalinë hyrëse fjalët: “3.000 deri” shlyhen.
Paragrafi (2) ndryshohet si vijon:
“(2) Gjobë në shumë prej 30% të gjobës së llogaritur për personin juridik do t’i shqiptohet 

edhe personit përgjegjës në personin juridik për kundërvajtjet nga paragrafi (1) i këtij neni.”
Në paragrafin (3) fjalët “prej gjashtë muaj deri në një vit" zëvendësohen me fjalët "deri 30 

ditë".

Neni 6
Në nenin 165 paragrafi (1) në fjalinë hyrëse fjalët: “5.000 deri” shlyhen.  
Paragrafi (2) ndryshohet si vijon:
“(2) Gjobë në shumë prej 30% të gjobës së llogaritur për personin juridik do t’i shqiptohet 

edhe personit përgjegjës në personin juridik për kundërvajtjet nga paragrafi (1) i këtij neni.”
Në paragrafin (3) fjalët “prej gjashtë muaj deri në një vit" zëvendësohen me fjalët "deri 30 

ditë".

Neni 7
Në nenin 166 paragrafi (1) fjalët: „1000 deri 1500“ zëvendësohen me fjalët: “800 deri 1200”.

Neni 8
Pas nenit 166 shtohet nen i ri 166-a si vijon:
"Përllogaritja e lartësisë së gjobës për personin juridik bëhet në pajtim me Ligjin për 

kundërvajtje.”

Neni 9
Dispozitat e nenit 99-b paragrafët (4) dhe (5) të cilat janë caktuar në nenin 2 të këtij ligji nuk 

do të aplikohen për shfrytëzuesit e mjeteve nga Programit për përkrahje financiare në bujqësinë 
për vitin 2015 dhe Programin për mbështetje financiare të zhvillimit rural për vitin 2015 si 
ndihmë plotësuese për pagimin e humbjeve të shkaktuara nga katastrofat natyrore dhe ndodhitë e 
pavolitshme klimaterike. 

Neni 10
Akti nënligjor nga neni 98-b paragrafi (6) i caktuar në nenin 1 të këtij ligji dhe akti nënligjor 

nga neni 163 paragrafi (12) i caktuar në nenin 4 të këtij ligji do të miratohen më së shumti në afat 
prej 30 ditëve nga dita e hyrjes në fuqi të këtij ligji. 

Neni 11
Ky ligj hyn në fuqi në ditën e botimit në "Gazetën Zyrtare të Republikës së Maqedonisë”.


